
Patakaran sa Pagpuputol 

Ang serbisyo ay dapat bayaran at mababayaran kapag naiharap na ang buwanang billing statement. Kapag 
hindi nakapagbayad nang buo sa loob ng dalawampung (20) araw ng kalendaryo matapos ang petsa ng 
buwanang billing statement, ang bayad ay magiging delingkwente at magdaragdag ng mga singil sa pagiging 
late. Kapag ang isang account ng serbisyong pangtirahan ay delingkwente nang mahigit 60 araw o higit pa, 
maaaring putulin ng Distrito ang serbisyo pagkatapos na magbigay ng abiso gaya ng iniaatas ng ordinansa ng 
Distrito. Ibabalik ito kapag nabayaran ang lahat ng halagang lumampas na sa takdang araw ng pagbabayad, 
mga singil sa pagiging late, mga singil sa pag-aabiso, mga sinigil sa pagputol at muling pagkakabit, at isang 
depositong panseguridad, kapag hiningi ng Distrito. Maaaring humiling ang isang customer ng kaayusan sa 
pagbabayad upang maiwasan ang pagkaputol ng serbisyo. Maaaring kabilang sa mga kaayusan sa 
pagbabayad ang isang dagdag na palugit, hulugang pagbabayad ng hindi pa nababayarang balanse, o isang 
alternatibong iskedyul ng pagbabayad. Ang Distrito ay maaaring kontakin sa pamamagitan ng telepono sa 
(760) 744-0460 upang talakayin ang mga opsyon para maiwasan ang pagkaputol ng serbisyong patubig. 
Pipiliin ng Distrito kung aling kaayusan, kung mayroon man, ang magagamit at itatakda nito ang mga 
tuntunin ng pagbabayad. Dapat sumunod ang customer sa mga tuntunin ng kaayusan ng pagbabayad at 
manatiling napapanahon sa bawat kasunod na billing period habang lumalahok sa kaayusan sa pagbabayad. 
Ang kabiguang sumunod sa kaayusan sa pagbabayad o magbayad ng mga kasalukuyang singil ay 
magreresulta sa pagkakaputol ng serbisyo. Para sa mga customer na makakatugon sa lahat ng mga 
sumusunod na kahingian, Hindi puputulin ng Distrito ang serbisyong patubig: (1) ang customer ay nagbigay 
ng sertipikasyon mula sa isang lisensyadong tagapagkaloob ng pangunahing pangangalaga na ang 
pagpuputol ng serbisyong patubig ay magiging banta sa buhay o magdudulot ng seryosong banta sa 
kalusugan at kaligtasan ng isang residente ng mga nasasakupan ng lugar; (2) ang customer ay walang 
pinansyal na kakayahan upang magbayad sa loob ng karaniwang billing cycle; at (3) ang customer ay handang 
pumasok sa isang kaayusan sa pagbabayad para bayaran ang mga delingkwenteng singil. Ang customer ay 
responsable sa pagpapakita na natugunan ang mga kondisyong ito. Para sa mga customer na nakakatugon 
sa mga kahingiang ito, aalukin ng Distrito ang customer ng kaayusan sa pagbabayad. Pipiliin ng Distrito kung 
aling kaayusan ang i-aalok at itatakda nito ang mga tuntunin sa pagbabayad. Maaaring kabilang sa mga 
kaayusan sa pagbabayad ang isang dagdag na palugit, hulugang pagbabayad ng hindi pa nababayarang 
balanse, o isang alternatibong iskedyul ng pagbabayad. Ang customer ay dapat sumunod sa mga tuntunin 
ng kaayusan sa pagbabayad at manatiling napapanahon sa bawat kasunod na billing period habang 
lumalahok sa kaayusan sa pagbabayad. Ang kabiguang sumunod sa kaayusan sa pagbabayad o magbayad ng 
mga kasalukuyang singil sa loob ng 60 araw o higit pa ay magreresulta sa pagkakaputol ng serbisyo. Maaaring 
tutulan ng isang customer o humiling ang isang customer ng imbestigasyon kaugnay ng halaga ng isang bill 
sa pamamagitan ng pagkontak sa Distrito sa sulat o sa pamamagitan ng telepono sa loob ng sampung (10) 
araw mula sa petsa ng billing statement. Ang isang napapanahong reklamo o kahilingan para sa 
imbestigasyon ay susuriin ng isang manager ng Distrito, na magbibigay ng nakasulat an kapasyahan sa 
customer. Isasama sa pagsusuri ang pagsasaalang-alang kung maaaring makatanggap ng kaayusan sa 
pagbabayad ang customer. Maaaring suriin ng Distrito ang mga hindi napapanahong reklamo o mga 
kahilingan para sa imbestigasyon ngunit ang mga naturang reklamo o kahilingan ay hindi maaaring i-apela o 
i-antala ang proseso ng pagputol. Sinumang customer na hindi sumasang-ayon sa pagpapasya ng Distrito 
kaugnay ng isang tinututulang bill ay maaarin umapela sa Lupon ng mga Direktor sa pamamagitan ng 
paghahain ng nakasulat na apela sa loob ng sampung (10) araw mula nang maipadala sa koreo ang 
kapasyahan ng Distrito. Kapag natanggap ang apela, itatakda ng Kalihim ng Distrito upang madinig ang usapin 
sa isang paparating na pulong ng Lupon at magpapadala sa koreo sa customer ng nakasulat na abiso sa oras 
at lugar ng pulong nang hindi bababa sa sampung (10) araw bago ang pulong. Ang desisyon ng Lupon ay 
magiging pinal. Hindi puputulin ng Distrito ang serbisyo dahil sa hindi pagbabayad habang nakabinbin ang 
isang napapanahong pagtutol o apela. 
 

 


